
a) A adecuación dos obxectivos xerais das etapas ao contexto do centro.

Adecuación dos obxectivos da Educación Secundaria Obrigatoria e do Bacharelato:
● Valorar os dereitos e oportunidades para diferentes sexos fomentando o respecto, a

tolerancia e solidariedade como valores clave para a convivencia e para lograr unha
sociedade máis democrática.

● Entender o valor do esforzo, o traballo persoal, e a implicación coma condicións necesarias
para a aprendizaxe e a realización persoal.

● Recoñecer a importancia da cultura, da historia, do patrimonio artístico como fontes de
enriquecemento e valorar en concreto a cultura, lingua, e patrimonio galego como
símbolo de identidade promovendo a súa protección e transmisión.

● Promover hábitos de autocoidado e saúde corporal e mental, de protección do medio
ambiente e reforzar a importancia do respecto á diversidade en todas as súas dimensións
facendo fincapé na sexualidade.

● Fomentar o uso das linguas como modo de expresión a nivel oral e escrita e como símbolo
e elemento de comunicación nun mundo globalizado e multicultural.

b) A contribución á adquisición das competencias.

As programacións docentes de cada departamento incluirán aqueles aspectos que contribúan á
consecución das competencias clave por parte de todo o alumnado de ESO. Así, o profesorado
dentro da súa materia desenvolverá as actividades necesarias que integrará na súa práctica
docente e nos criterios de avaliación e cualificación.

Durante a avaliación inicial, logo de estudo e rexistro dos informes individualizados do curso
anterior que existen a disposición do profesorado titor, o profesorado informará das
competencias clave nas que, ao seu criterio, o alumnado presenta máis dificultades para poder
entre todo o equipo docente traballar e velar polo seu desenvolvemento.

Na sesión de avaliación final cada profesor avaliará o grao de consecución das competencias
clave por parte do alumnado do grupo nas distintas materias. A nota final das competencias
clave se rexistra na aplicación Xade. O/a titor/a usará esta información para cubrir o Consello
Orientador do/a alumno/a de final de curso que será, á súa vez, punto de partida para o curso
seguinte.



c) Os criterios para desenvolver os principios pedagóxicos e incorporar elementos
transversais.

Criterios para desenvolver os principios pedagóxicos:

Os criterios a seguir teñen relación co vinculación da educación as novas realidades e os retos de
sociedade. Uns principios baseados nunha maior implicación , onde se promove a aprendizaxe
baseado en situacións reais e cercanas e se fomente ambentes de cordialidade, acolledores e
estimulantes, de traballo colaborativo, onde uns poden aprender de outros, respectando os
diferentes estilos e estratexias de aprender do alumnado ademais do seus intereses.

Incorporación dos elementos transversais

Tal como se recolle neste proxecto educativo nos obxectivos xerais do centro, o obxectivo
fundamental é o exercicio da educación entendida como un proceso de maduración humana, que
estimule o interese polo estudo e o espírito de superación, e que fomente a integración social e a
realización individual, tanto intelectualmente como laboral do alumnado. Polo tanto, debemos
educar na responsabilidade e entender a dignidade humana como un valor guía que permita
elaborar un modelo de vida que facilite niveis de felicidade persoal e o exercicio dunha cidadanía
comprometida. O noso alumnado debe ser capaz de ser responsable nas súas tarefas diarias e
obter unha autodisciplina, sabendo distinguir entre o deber e o pracer para, deste xeito, poder
integrarse con menos dificultade no mundo adulto. Tamén é básico que o alumnado aprenda a
ser consciente da importancia de ter coidado do corpo e das repercusións negativas que ten para
a vida diaria a despreocupación da propia saúde.
É importante tamén que o alumnado teña moi presente o concepto de civismo, a importancia de
cumprir as normas sociais, e que o apliquen no seu día a día, xa sexa na relación con outras
persoas ou no respecto que lle deben ter ao medio ambiente, de xeito que participen na
sociedade tratando de mellorala.
Outro aspecto a destacar é o do respecto, e polo tanto o noso alumnado debe respectarse a si
mesmo e aos demais, xa que deste xeito tamén será respectado. Debe ter moi claro que as
diferenzas entre persoas deben ser sempre respectadas, xa que ofrecen múltiples ensinanzas e
axudan á formación das persoas.
Por último, debe destacarse a importancia de saber situarse no lugar das outras persoas. Se o
alumnado é capaz de conseguir entender as emocións dos demais e de conseguir aprender a
reprimir as súas propias reaccións negativas, será tamén capaz de manter unha boa convivencia,
a cal axudará a que a vida diaria sexa máis fácil.

Polo tanto, desde os diferentes departamentos didácticos e a través das materias debemos
transmitir unha serie de valores ao noso alumnado para que os apliquen na súa vida diaria. Entre
outros valores, poderían traballarse os seguintes:



1. Aprender a ser responsable. Explicar as responsabilidades que debe aprender a adquirir o
alumnado para poder formarse máis axeitadamente como persoas:

a. Responsabilidade cun mesmo.
b. Responsabilidade coas tarefas a desenvolver.
c. Responsabilidade no consumo.
d. Responsabilidade coa sociedade.

2. Aprender a ser respectuoso. Aportar información, reflexión e debate acerca dos catro
ámbitos nos que debemos aplicar o respecto se queremos conseguir unha convivencia
equilibrada:

a. Aprender a ser respectuoso cun mesmo.
b. Aprender a ser respectuoso cos demais.
c. Aprender a ser respectuoso co entorno.
d. Aprender a ser respectuoso coa diferenza.

3. Aprender a ser empático. Explicar a necesidade de ser capaces de entender aos demais, de
poñernos no seu lugar, para así , fortalecer as relacións humanas, fomentar a
comunicación entre as persoas e mellorar a sociedade. Poderían tratarse os seguintes
temas:

a. Sensibilidade cos demais.
b. Solidariedade e cooperación.
c. A amizade.
d. Civismo.

4. Aprender a autorregularse. Explicar a importancia do autocoñecemento. Se o alumnado se
coñece a si mesmo será capaz de controlar os seus impulsos negativos e poderá afrontar
as contrariedades cunha actitude máis positiva. Os puntos a traballar serían:

a. Autocoñecemento.
b. Autocontrol das emocións.
c. Aceptación das normas.
d. Desenvolvemento da intelixencia empcional.

d) Os criterios de carácter xeral sobre a metodoloxía.

A referencia normativa a establece o DOG. do martes, 26 outubro no seu artigo 45.

Baseándonos no enfoque competencial da LOMLOE tratárase de fomentar que o alumnado
realice aprendizaxes por se mesmos, fomentando o traballo de tipo colaborativo, a atención á
diversidade, o fomento do uso das novas tecnoloxías e a aproximación a contextos reais de
aprendizaxe.



e) Os criterios de carácter xeral sobre os materiais e recursos didácticos.

Os criterios establecidos para a selección de materiais basearanse na adecuación, calidade e
accesibilidade. Trataráse de empregar diferentes tipos de ferramentas para facilitar a adquisición
de contidos e a facilidade na súa comprensión.

Materiais convencionais:

1. Libros de texto
2. Libros de consulta dos departamentos e á disposición do alumnado e profesorado na

biblioteca do centro.
3. Fotocopias de esquemas, debuxos, fotografías, artigos científicos, artigos en prensa…

adaptados aos estándares de aprendizaxe e elaborados polo profesorado do
Departamentos.

Materiais audiovisuais:

1. Presentacións PowerPoint elaboradas polo profesorado dos Departamentos.
2. Material sonoro
3. Vídeos educativos
4. Programas informáticos de ensino asistidos por ordenador.

Espazos e materiais asociados:

● Aula de referencia
● Laboratorios de Bioloxía e Xeoloxía e Física e Química.
● Biblioteca do centro.
● Ximnasio
● Aulas de informática do Centro: tres
● Aula de proxeccións do Centro
● Laboratorios coa dotación para as practicas experimentais e traballo de campo ( modelos

moleculares, colección de minerais, lupas, microscopios, …)
● Ordenador dos departamentos, e uso das aulas de informática, dotadas con software para

o aprendizaxe
● Canóns proxectores nas aulas.

As aulas virtuais

Publicación, se se considera, dos contidos e actividades que se traballen así como material
complementario e de interese.



Agrupamentos

A variabilidade de agrupamentos (homoxéneos, heteroxéneos, gran grupo, grupos fixos, traballo
individual..), estará sempre ligada as situacións de aprendizaxe, axustándose as diferentes
actividades que conforman as unidades didácticas deseñadas.

f) Os criterios de oferta educativa, agrupamentos en ámbitos, itinerarios e optatividade, de
ser o caso.

● Manter a oferta da máxima opcionalidade, tanto en ESO como en bacharelato, e tentar
respectar ao máximo ás preferencias do alumnado no organigrama xeral.

● Manter a posibilidade de cursar catro materias propias da modalidade en 1º e 2º de
bacharelato, tanto na modalidade de ciencias como na de humanidades, con dous
obxectivos: adecuación ós desexos formativos dos alumnos e mellora das probabilidades
de obtención dunha boa nota de corte nas ABAUs.

● Executar a organización dos itinerarios de materias opcionais en 4º de ESO en función das
preferencias solicitadas polas familias nos procesos de reserva e admisión, posibilitando
cursar catro materias opcionais, coa finalidade de adecuarse ós desexos formativos dos
alumnos.

● Atender as necesidades educativas do alumnado deseñando unha oferta ampla para
cubrir a atención á diversidade: agrupamentos flexibles en 1º, 2º e 3º e 4º da ESO; 1º e
2ºPDC . Ademais de ampliar a oferta de materias máis aló das instrumentais.

g) Os criterios para o deseño das actividades complementarias.

As actividades complementarias ou extraescolares, relacionadas co currículo das materias, serán
propostas polos departamentos didácticos á vicedirección ao comezo do curso escolar. As
xefaturas de departamento elaborarán a información sobre a planificación das mesmas no prazo
e forma en que a vicedirección determine. Formarán parte da programación didáctica, podendo
ser avaliadas, e serán presentadas para a súa aprobación ao consello escolar e incluídas na
programación xeral anual do centro. Poderán ter carácter interdisciplinar; conxuntamente
planificadas por varios departamentos.

● As actividades non curriculares, de formación xeral, culturais, viaxes de estudo, etc,
poderán ser propostas polo profesorado, polo alumnado, polo equipo directivo ou pola
ANPA. Serán presentadas para a súa aprobación ao consello escolar ao inicio do curso
escolar e incluídas na programación xeral anual do centro. Serán planificadas e
organizadas polos responsables das mesmas sempre en coordinación coa vicedirección.



● Calquera iniciativa para realizar unha actividade non relacionada na programación xeral
anual do centro deberá ser coñecida e autorizada pola dirección do centro antes de ser
proposta ao alumnado.

● Na ficha de información de calquera actividade (solicitar modelo) deberán quedar
reflectidos:

○ Os datos referidos á relación de participantes.
○ A temporalización: data(s) e horas, indicando de ser o caso a hora de saída e a de

chegada ao centro.
○ O orzamento: indicando o custo para o centro, para o alumnado e as formas de

financiamento.
○ Os espazos de uso común ou os materiais que require.

Obxectivos que persegue e programa ou contidos que pretende desenvolver.

● Para a participación en calquera actividade que se realice fóra do horario lectivo e fóra do
recinto escolar, precisarase a autorización das persoas proxenitoras/titoras
legais/acolledoaras do alumnado menor de idade. As autorizacións serán entregadas en
vicedirección no prazo e forma en que se determine.

● Para a difusión de datos persoais, fotos ou vídeos dos participantes solicitarase a súa
autorización ou a das súas familias, se son menores de idade.

Condicións de participación do alumnado e do profesorado.

● As actividades complementarias e sen gastos para os participantes, serán, como norma
xeral, de participación obrigada para o alumnado ao que vaian destinadas.

● As actividades extraescolaes ou actividades complementarias que impliquen gasto serán
de participación voluntaria para o alumnado ao que vaian destinadas.

● O alumnado sancionado por conduta grave ou reiteración de condutas leves contrarias á
convivencia , segundo a tipificación recollida nestas NOF, perderán o dereito a participar
nas actividades organizadas polo período que determine a sanción que pode comprender
entre dúas semanas e un mes a partir da data da falta.

● Fóra deste suposto, non se poderá impedir ao alumnado a participación nunha actividade
sen pór este feito e as causas que o xustifiquen en coñecemento de xefatura de estudos
ou de dirección. Pode resultar xustificable a privación do dereito a participar no caso de
que a presenza do alumno ou alumna sexa susceptible de perturbar o normal
desenvolvemento da mesma.

● Procurarase que a ausencia do profesorado acompañante afecte o menos posible ao
normal desenvolvemento da actividade académica do centro, sendo preferente, por esta
orde, a participación do profesorado dos departamentos que organicen a actividade, a das
persoas titoras ou a do profesorado que imparta clase aos grupos ou no nivel.



● A asistencia ás actividades complementarias por parte do profesorado que teña docencia
nun grupo é obrigada. No caso de que non fose precisa a súa asistencia converterase en
profesorado de garda coas mesmas obrigas co resto.

Condicións para a súa temporalización

● Evitarase a aglomeración de actividades por curso nun trimestre concreto e na época de
exames (dez días previos ás avaliacións).

● Procurarase cas actividades que se realicen en horario lectivo, non coincidan
habitualmente no mesmo día semanal e tramo horario.

● No caso de poder elixir as datas, serán preferentemente nos días no que o alumnado que
asiste teña clase co profesorado cos acompaña.

Ratio profesorado acompañante /alumnado

● Normativa aplicable: Regulamento orgánico dos institutos, Decreto 324/1996, capítulo III,
artigo 67

○ Actividades que se desenvolvan fóra do concello: ratio de entre 1/15 e 1/20
○ Actividades que se desenvolvan no concello: a ratio de referencia será de 1/20 pero

podería ser superior 1/33 (1 profesor/a por grupo de 33 alumnos/as en
bacharelato)

○ Excepcionalmente, o número de profesores/as acompañantes podería aumentar
cando así o aconsellara o tipo de visita ou de desprazamento a realizar ou
circunstancias especiais do alumnado participante.

● Normativa do centro: Cando as actividades se realicen fóra do recinto escolar, en territorio
nacional, como regra xeral haberá un profesor acompañante por cada quince a vinte
alumnos/as e fracción, respectando en todo caso o que poida establecer a normativa de
rango superior. Dentro deses límites, a proporción quedará fixada, a xuizo dos
responsables da actividade e sempre en consenso co equipo directivo e informado o
mesmo, en atención á natureza da mesma e a duración e distancia do desprazamento.
Excepcionalmente, o número de profesores poderá aumentar cando así o aconselle o tipo
de visita ou de desprazamentos a realizar ou circunstancias especiais do alumnado
participante.
Do mesmo xeito poderá ser diminuído cando a especial facilidade e o baixo risco da
actividade e do desprazamento así o permitan.

Financiamento

● As dietas a percibir polo profesorado acompañante viran determinadas pola normativa
vixente en cada momento sobre indemnizacións por razón do servizo. En 2022 estas
normas son o Decreto 144/2001 para desprazamentos polo territorio nacional, que
ademáis remite ó Real Decreto 462/2002 para desprazamentos ó estranxeiro.



● As persoas responsables da actividade, xunto co alumnado participante, poderán
organizar actividades coa fin de contribuír a costear gastos previa aprobación da dirección
do centro.

● Os departamentos didácticos poderán destinar parte da súa asignación a financiar gastos
derivados das súas actividades previo acordo da totalidade dos seus membros.

Organización da actividade académica para alumnado non participante

O alumnado que non participe na actividade, deberán permanecer na súa aula. Como norma
xeral:

● Nos grupos nos que participe menos dun 50% do alumnado da clase, continuarase coa
actividade académica normal.

● Cando participe máis do 50% do alumnado, o resto de alumnos/as que acudan a clase
serán atendidos polo profesorado correspondente que non participe na actividade, e polo
profesorado de garda se é preciso, pero non se avanzará materia. Isto non exime, non
obstante, ao profesorado do grupo da súa obriga de impartir a súa clase, realizando
actividades de reforzo.

● O profesorado que quede libre de clases pola realización destas actividades deberá
colaborar na atención do alumnado que, polo mesmo motivo, queda sen profesor/a;
xefatura de estudos será a encargada da organización.

Dietas

● As dietas para os funcionarios públicos están reguladas no Real Decreto 462/2002 sobre
indemnizacións por razón do servicio, sendo revisadas anualmente polo goberno da
nación. Este será o marco de referencia para a revisión ou a actualización das mesmas
polo consello escolar do centro cando se considere necesario.

● Os gastos de manutención que se deriven do desprazamento do profesorado nas viaxes
de máis dun día co alumnado serán asumidos entre o centro e o alumnado participante ao
cincuenta por cento, como norma xeral. Corresponde ao grupo de alumnos os gastos de
desprazamento e aloxamento.

● Nas viaxes dun só día, os gastos de manutención e desprazamento do profesorado, serán
asumidos polo alumnado participante.

● Os remanentes que puidese haber serán reembolsados ao centro.



h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o
caso.

ORDE do 8 de setembro de 2021 pola que se desenvolve o Decreto 229/2011, do 7 de decembro,
polo que se regula a atención á diversidade do alumnado dos centros docentes da Comunidade
Autónoma de Galicia en que se imparten as ensinanzas establecidas na Lei orgánica 2/2006, do 3
de maio, de educación.

Materias ou ámbitos pendentes de cursos anteriores na ESO

O plan de reforzo ou de recuperación incluirá:
● Identificación da alumna ou do alumno.
● Información relevante sobre a materia ou as materias sen superar.
● Currículo para desenvolver, con especificación dos criterios de avaliación.
● Estratexias metodolóxicas que se utilizarán no seu desenvolvemento.
● Recursos necesarios para o seu desenvolvemento.
● Tarefas para realizar, coa debida temporización.
● Seguimento e avaliación.
● Acreditación da información á familia.

Materias ou ámbitos pendentes de cursos anteriores en bacharelato

A normativa non establece a necesidade dun plan de reforzo. Sí debe terse en conta a situación
especial derivada da elección no segundo curso de materias condicionadas á superación das
correspondentes materias do primeiro curso.
O alumnado poderá cursar en segundo materias condicionadas á superación das correspondentes
materias do primeiro curso non cursadas en primeiro. Neste caso, o alumnado deberá acreditar os
coñecementos da correspondente materia do primeiro curso.

Esta acreditación poderase realizar:
● Cursando e superando a correspondente materia de primeiro.
● O alumnado poderá matricularse da materia de segundo curso sen cursar a

correspondente materia de primeiro curso sempre que o profesorado que a imparta
considere que a alumna ou o alumno reúne as condicións necesarias para poder seguir
con aproveitamento a materia de segundo.

En calquera caso, a decisión de que o alumnado reúne as condicións para poder seguir con
aproveitamento a materia de segundo curso deberá adoptarse segundo criterios obxectivos e
avaliables, de maneira que sexa posible acreditar tal condición. O departamento didáctico
correspondente poderá realizar unha proba.



A data límite para a realización desta acreditación será antes do inicio das actividades lectivas.
Deixarase constancia desta circunstancia mediante unha dilixencia no historial académico, tanto
da superación da proba coma do cambio de modalidade ou vía ou cambio de materia e as
repercusións destes cambios, no expediente académico e, de ser o caso, por medio de
observación no informe persoal por traslado.

No caso de cursar simultaneamente as materias de primeiro e de segundo, a materia de primeiro
non será computable para os efectos de modificar as condicións en que a alumna ou o alumno
promocionou ao segundo curso.

Nestes casos a materia de primeiro tratarase de forma análoga ás pendentes e o departamento
didáctico que a imparte proporalle un plan de traballo con expresión dos contidos mínimos
esixibles e das actividades recomendadas, e programará probas parciais para verificar a
superación desa materia.

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso.

ORDE do 8 de setembro de 2021 pola que se desenvolve o Decreto 229/2011, do 7 de decembro,
polo que se regula a atención á diversidade do alumnado dos centros docentes da Comunidade
Autónoma de Galicia en que se imparten as ensinanzas establecidas na Lei orgánica 2/2006, do 3
de maio, de educación.

O plan específico de reforzo incluirá:

● Identificación da alumna ou do alumno.
● Relación das necesidades educativas que motivaron a repetición do curso.
● Medidas ordinarias aplicadas no curso anterior.
● Estratexias metodolóxicas que se utilizarán no seu desenvolvemento.
● Recursos necesarios para o seu desenvolvemento.
● De ser o caso, oferta de medidas extraordinarias.
● Acreditación da información á familia.



j) Os criterios xerais para a avaliación e, de ser o caso, a promoción e a titulación.

Normativa referente para ESO

ORDE do 26 de maio de 2023 pola que se desenvolve o Decreto 156/2022, do 15 de setembro,
polo que se establecen a ordenación e o currículo da educación secundaria obrigatoria na
Comunidade Autónoma de Galicia e se regula a avaliación nesa etapa educativa.
Promoción en ESO (Artigo 28)

1. O equipo docente decidirá sobre a promoción de cada alumna ou alumno na avaliación
final de cada un dos cursos da etapa e como consecuencia do proceso de avaliación. No
caso dos programas de diversificación curricular, a decisión sobre a permanencia neles un
anomáis adoptarase exclusivamente á finalización do segundo ano do programa.

2. Acadará a promoción dun curso a outro o alumnado que supere as materias ou os
ámbitos cursados ou teña avaliación negativa nunha ou dúas materias, considerándose
para o cómputo as materias non superadas do propio curso e as de cursos anteriores.
Para os efectos deste cómputo, as materias agrupadas nun ámbito non superado
contaranse de xeito independente.

3. Ademais, o equipo docente poderá decidir a promoción dunha alumna ou dun alumno,
sempre que se cumpran todas as condicións seguintes:

a. Que a media aritmética das cualificacións obtidas en todas as materias e en todos
os ámbitos en que estea matriculada ou matriculado nese ano académico sexa
igual ou superior a cinco.

b. Que a suma dos períodos lectivos semanais establecidos no anexo IV do Decreto
156/2022, do 15 de setembro, das materias ou dos ámbitos con avaliación negativa
non sexa superior a dez. Para estes efectos, non se considerarán as materias
pendentes de cursos anteriores nin as horas de libre disposición.

c. Que o equipo docente considere que as materias ou os ámbitos con avaliación
negativa non lleimpiden seguir con éxito o curso seguinte.

d. Que o equipo docente considere que ten expectativas favorables de recuperación.

Titulación en ESO (Artigo 29)

1. Ao finalizar o cuarto curso da etapa e como consecuencia do proceso de avaliación, o
equipo docente da alumna ou do alumno, na sesión de avaliación final, decidirá sobre a
súa titulación. A decisión será adoptada de xeito colexiado, atendendo á adquisición das
competencias clave establecidas no perfil de saída e á consecución dos obxectivos da
etapa, sen prexuízo do establecido no artigo 24.1 do Decreto 156/2022, do 15 de xuño, e
tendo en conta os criterios de titulación.

2. O alumnado que supere todas as materias ou os ámbitos cursados obterá o título de
graduada ou graduado en educación secundaria obrigatoria. Ademais de no caso anterior,

o equipo docente poderá decidir a obtención do título por parte dunha alumna ou dun
alumno, sempre que se cumpran tamén todas as condicións seguintes:

a. Que a media aritmética das cualificacións obtidas en todas as materias e en todos
os ámbitos en que estea matriculada ou matriculado nese ano académico sexa
igual ou superior a cinco.

b. Que, a xuízo do equipo docente, a alumna ou o alumno adquirira as competencias
clave establecidas no perfil de saída.

c. Que, a xuízo do equipo docente, a alumna ou o alumno alcanzase os obxectivos da
etapa. Para estes efectos, nos criterios de titulación establecidos polos centros
docentes non se poderán fixar número nin tipoloxía de materias non superadas.

3. O título de graduada ou graduado en educación secundaria obrigatoria será único e
expedirase sen cualificación.

4. As alumnas e os alumnos recibirán, ao concluíren a súa escolarización na educación
secundaria obrigatoria, unha certificación oficial en que constará o número de anos
cursados e o nivel de adquisición das competencias clave definidas no perfil de saída.

5. A superación da totalidade dos ámbitos incluídos nun ciclo formativo de grao básico
conducirá á obtención do título de graduada ou graduado en educación secundaria
obrigatoria.

Normativa referente para bacharelato

ORDE do 26 de maio de 2023 pola que se desenvolve o Decreto 157/2022, do 15 de setembro,
polo que se establecen a ordenación e o currículo do bacharelato na Comunidade Autónoma de
Galicia e se regula a avaliación nesa etapa educativa.

Promoción en Bacharelato (Artigo 30)

1. As alumnas e os alumnos conseguirán a promoción do primeiro ao segundo curso de
bacharelato cando superen todas as materias cursadas ou teñan avaliación negativa en
dúas materias como máximo. Para estes efectos, só se computarán as materias en que
estea matriculada a alumna ou o alumno.

2. O alumnado que acade a promoción ao segundo curso con materias pendentes deberá
matricularse delas e cursalas ao longo do curso, nas condicións reguladas no artigo 11.

3. As alumnas e os alumnos do primeiro curso de bacharelato que non cumpran as
condicións de promoción establecidas deberán matricularse de todas as materias e repetir
o curso na súa totalidade. Neste caso, non se manterán as cualificacións das materias do
devandito curso que a alumna ou o alumno superase previamente.

4. O alumnado que ao termo do segundo curso tivese avaliación negativa nunha ou máis
materias poderá:

a. Matricularse delas sen necesidade de cursar de novo as materias superadas. Neste
caso poderá solicitarlle á dirección do centro educativo a asistencia ás clases das
materias xa superadas de segundo curso, quedando unicamente exento da súa

avaliación e debendo cumprir coas mesmas obrigas que o resto do alumnado do
grupo.

b. Repetir o curso completo. Neste caso non se manterán as cualificacións das
materias do devandito curso que a alumna ou o alumno superase previamente.

Titulación en Bacharelato (Artigo 31)

1. Será necesaria a avaliación positiva en todas as materias dos dous cursos de bacharelato
para a obtención do título de bacharel. Excepcionalmente, o equipo docente poderá
decidir que unha alumna ou un alumno obteña o título de bacharel cando supere todas as
materias agás unha, sempre que se cumpran todas as condicións seguintes:

a. Que o equipo docente considere que a alumna ou o alumno alcanzou as
competencias clave e os obxectivos vinculados a ese título.

b. Que non se produciu unha inasistencia continuada1 e non xustificada por parte
da alumna ou do alumno na materia.

c. Que a alumna ou o alumno se presentou ás probas e realizou as actividades
necesarias para a súa avaliación, incluídas as da convocatoria extraordinaria.

d. Que a media aritmética das cualificacións obtidas en todas as materias da etapa
cursadas que, como mínimo, se requiran para a obtención do título pola
modalidade ou vía pola que se remata sexa igual ou superior a cinco. Para os
efectos deste cálculo, considerarase a nota numérica obtida na materia non
superada.

2. O título de bacharel será único e expedirase con expresión da modalidade cursada e da
nota media obtida, que se obterá calculando a media aritmética das cualificacións de todas
as materias cursadas, expresada nunha escala de 0 a 10 con dous decimais, redondeada á
centésima. Para os efectos do cálculo da nota media para o alumnado que cambia de
modalidade, de vía ou de materias, só se terán en conta as cualificacións das materias
cursadas que, como mínimo, se requiran para a obtención do título pola modalidade pola
que se remata.

3. Nas actas de avaliación final ordinaria ou extraordinaria de segundo curso, no expediente
académico e no historial académico farase constar ademais unha media normalizada,
calculada sen ter en conta a cualificación das ensinanzas de relixión, co fin de garantir o
principio de igualdade e a libre concorrencia entre todo o alumnado para os efectos de
acceso a outros estudos, a obtención da mención de matrícula de honra e as
convocatorias para a obtención de bolsas e axudas ao estudo.

1 Na reunión de Claustro celebrada o 7 de abril de 2022 establécese a consideració de inasistencia
continuada e non xustificada cando o número de faltas non xustificadas supera o 10% do total de sesións
da materia no curso.



k) Os criterios xerais do outorgamento de matrículas de honra ou mencións honoríficas, de
ser o caso.

Matrícula de honra en ESO

O procedemento para outorgar as matrículas de honra aos alumnos de 4º de ESO sería o seguinte
● As alumnas e os alumnos que, na avaliación final de cuarto curso, obtiveran unha nota

media igual o superior a nueve puntos, en cuarto, poderán recibir a mención de matrícula
de honra.

● O número de matrículas concedidas será o número enteiro máis próximo ao resultado de
dividir por 20 número total de alumnos matriculados en 4º da ESO.

● A recibirán os que teñan as maiores notas medias en cuarto curso.

No caso de empate:
1. Mellor nota media na ESO.
2. Maior número de materias cualificadas cun 10 en 4º da ESO.
3. Maior número de materias cualificadas cun 9 en 4º da ESO.
4. E o mesmo e sucesivamente para os cursos inferiores.

Matrícula de honra en bacharelato

O procedemento para outorgar as matrículas de honra aos alumnos de 2º de Bacharelato sería o
seguinte:

● O número de matrículas que se entregarán, segundo lei, será igual ao enteiro máis
próximo ao cociente resultado de dividir por 20 o número de alumnos matriculados en 2º
de Bacharelato.

● Só poderán optar a unha matrícula de honra aqueles alumnos que teñan unha nota media
nas materias de 2º de Bacharelato igual ou superior a 9.

● A recibirán os que teñan as maiores notas medias en segundo de bacharelato.

No caso de empate:
1. Maior nota media nos dous cursos de Bacharelato.
2. Maior número de horas semanais de materias avaliadas cun 10 en 2º de Bacharelato.
3. Maior número de horas semanais de materias avaliadas cun 10 en 1º de Bacharelato.

Nas actas de avaliación final ordinaria ou extraordinaria de segundo curso, no expediente
académico e no historial académico farase constar ademais unha media normalizada,
calculada sen ter en conta a cualificación das ensinanzas de relixión, co fin de garantir o
principio de igualdade e a libre concorrencia entre todo o alumnado para os efectos de



acceso a outros estudos, a obtención da mención de matrícula de honra e as convocatorias
para a obtención de bolsas e axudas ao estudo.

l) As decisións e criterios xerais para a elaboración e avaliación das programacións
didácticas.

Para elaborar as programacións debe partirse das seguintes fontes de información:

● As finalidades educativas do Centro.
● O Proxecto Curricular do Centro.
● A memoria final do curso anterior.
● A análise do contexto.
● O currículo básico prescrito dende a Administración.
● A experiencia derivada da práctica docente.

As programacións didácticas serán elaboradas polo profesorado que imparta a materia en cada
curso, baixo a coordinación e dirección da xefatura do departamento, considerando as propostas
de mellora recollidas na memoria final do curso anterior. A xefatura de estudos velará polo
cumprimento de prazos e facililtará a resolución de dúbidas que se plantexen en contacto coa
Inspección educativa. Cando no mesmo nivel haxa varios profesores impartindo unha materia,
será un deles quen acceda a aplicación. É preceptivo que haxa consenso e polo tanto todas as
decisións se tomarán por acordo para a elaboración da programación.

Se houber modifcacións das programación didácticas ao longo do curso, se recollerán nas actas
dos departamentos.

O profesorado poderá indicar no programa Proens no apartado de “Seguimento”, as
modificacións. Aínda no mesmo nivel, o profesorado de cada grupo está habilitado para
introducir esas modificacións xunto coa explicación razoada na que se apoien tales modificacións.

Nas programacións se deberán recoller os seguintes elementos:

● Introdución e contextualización.
● Obxectivos e a súa contribución ao desenvolvemento das competencias
● Relación de unidades didácticas coa súa secuenciación e temporalización
● Metodoloxía: concrecións metodolóxicas e materiais e recursos didácticos.
● Avaliación do alumnado:

○ Procedemento de avaliación inicial.
○ Criterios de cualificación con indicación do grao mínimo de consecución e criterios

de recuperación
○ Procedemento para o seguimento, recuperación e avaliación das materias

pendentes.
○ Procedemento para acreditar, no bacharelato, os coñecementos necesarios.



● Medidas de atención á diversidade
● Elementos transversais. Concreción de elementos transversais e deseño de actividades

extraescolares e complementarias.
● Avaliación do profesorado

○ Procedemento para avaliar o proceso de ensino e a práctica docente. Indicadores
de logro.

○ Procedemento para avaliar a programación e propostas de mellora.
■ Para a avaliación das programacións didácticas deberíamos poñer o foco en

diferentes items:
● Proba de diagnóstico inicial
● Metodoloxía empregada.
● Criterios e instrumentos de avaliación utilizados.
● Facilidade para o deseño de adaptaciósn curriculares.
● Criterios de cualificación baseados en rúbricas.
● Diseño de proxectos de aula e de carácter interdisciplinar.
● Plan de lectura integrado na aula.
● Diseño de actividades complementarias e extraescolares.
● Proba extraordinaria baseada en mínimos.

No caso das programacións didácticas de segundo, cuarto e sexto cursos de educación primaria, de
segundo e cuarto cursos de educación secundaria obrigatoria, de segundo curso de bacharelato e das
programacións dos ámbitos de Comunicación e Ciencias Sociais e de Ciencias Aplicadas do segundo
curso dos ciclos formativos de grao básico, a dirección do centro remitirá as programacións didácticas
á Inspección educativa antes do 1 de decembro (data límite).

m) Os criterios para a participación do centro en proxectos, plans e programas.

Os criterios para a participación do centro veñen definidos polo cambio metodolóxico a nivel
curricular e as necesidades que se observan para emprender dito cambio. Se centra a
planificación:

Profesorado: Formación permanente (PFPP)

Dar resposta as demandas do profesorado e cubrir as súas necesidades e expectativas e coa fin de
aplicar na aula a formación recibida.

As liñas preferentes que foron solicitadas neste curso son:

Liña #1➟ Formación en ferramentas dixitais en aulas virtuais de Moodle.

Centrada na procura dunha xestión máis eficiente e axil das plataformas corporativas de docencia
e aprendizaxe (aula Virtual).



● Obxectivos:
○ Integrar de forma eficaz as tecnoloxías da información e comunicación nas súas

prácticas pedagóxicas
○ Creación de contidos personalizados.

Liña #2➟ A biblioteca escolar no IES San Tomé de Freixeiro.

Centrada no desenvolvemento da competencia didáctica coa proposta dun grupo de traballo
centrado na biblioteca escolar .

● Obxectivos:
○ Dinamizar o espazo da biblioteca escolar
○ Formar usuarios autónomos de biblioteca

LIña #3➟ Polos creativos.

Liña de traballo centrada na dotación dun equipamento especializado, cun deseño modular e
innovador, e organizados didacticamente para o fomento da creatividade e a formación do
alumnado nun contexto de aprendizaxe competencial.

● Obxectivos:
○ Mellorar a competencia dixital docente do profesorado.
○ Empregar as tecnoloxías dixitais e os fundamentos do método científico no proceso

de ensino- aprendizaxe.
○ Implementar as ferramentas do polo creativo na docencia.

Liña #4➟ Na procura do benestar emocional.

Análise de situación e actuacións a nivel emocional na ámbito da comunidade escolar e traballo
para a mellora da competencia social e inclusión.

● Obxectivos:
○ Analizar as boas prácticas para a saúde mental nos adolescentes
○ Implementar técnicas de traballo para mellora da autoestima dos alumnos

Alumnado: proxectos, plans e programas.

● Na xestión de espazos flexibles de aprendizaxe e de inclusión do alumnado atendendo a
súa diversidade:

○ Polos creativos.
○ Plan Innova Edusostenibilidade e Eduinnova.
○ Plan Proxecta: Consumópolis.
○ Club de lectura e hora de ler.

● No fomento do espirito innovador e investigador:
○ Olimpiada matemática



○ Igaciencia
○ Concurso de robótica e drons....

● Co fin de promover o interese polos idiomas e a diversidade cultural, a formación para
afrontar os retos globais ao que se enfronta a nova sociedade

○ Participación en certames, concursos e publicacións promovidos polo
departamento de dinamización da lingua galega, como exemplo o “Certame de
regueifas organizado pola Deputación de Pontevedra” dos que son gañadores no
terceiro certame.

○ Promoción da competencia lingüística en inglés e francés:
■ Participación nas probas de nivel lingüístico para acreditación dos niveis B1,

B2 ou C1.
■ Concurso Big Challenge,
■ Intercambio escolar cun centro francés.

● O criterio para escoller o alumnado que participa no intercambio é
o seguinte.

○ Primeiro se ten en conta o alumnado matriculado en primeiro
idioma (primeiro os de 1º de BAC e logo os de 4º ESO).

○ Logo teñen preferencia os de 1º BAC de segundo idioma que
non participaron antes no intercambio (os que xa participaran
anteriormente son os últimos en ser escollidos) e logo os de 4º
de ESO.

○ No caso de empate, terase en conta a media de francés dos
cursos anteriores.

○ No caso de empate nesa media, terase en conta a media xeral
nos cursos anteriores.

○ O alumnado que non puidera ir, terá prioridade o curso
seguinte, xusto despois do alumnado de primeiro idioma.

● Coa fin de facilitar o benestar do alumnado ligado aos hábitos de vida saludable e
concienciación medioambiental, protección nas redes e seguridade e convivencia:

○ Plan Proxecta “ Consumo responsable”
○ Plan director. Talleres sobre prevención do acoso escolar e ciberseguridade.
○ Iniciación á pegada dixital.
○ QUÉRO-TE + - Charlas sobre sexualidade
○ Proxecto YAM e proxecto Visia.



n) O procedemento para a revisión, a avaliación e a modificación da concreción curricular.

Revisión

● Solicitude aos diferentes departamentos dunha análise do desenvolvemento das
programacións durante o curso.

● Análise dos datos aportados por os diferentes departamentos.
● Detección de deficiencias vinculadas a aqueles aspectos relacionados coa concreción

curricular.

Avaliación

● Farase de xeito cotinuo e obxectivo pedindo a participación dos diferentes axentes
implicados no proceso co propósito de valorar a congruencia da concreción curricular con
respecto ás metas propostas. Emprego de rúbricas.

● Enquisa/formulario na/no que se avalíe o nivel de satisfacción xeral do desenvolvemento
do curso facendo relación a diferentes apartados concretos:

● Análise de parámetros obxectivos:
○ Alumnado que non promociona/titula.
○ Incidencias vinculadas á convivencia no centro

Modificación

● Introducción na concreción curricular do novo curso das propostas de mellora aportadas
por os diferentes departamentos.

● Introducción na concreción curricular do novo curso das respostas ás deficiencias
detectadas.


